ՀԻՄՆԱՎՈՐՈՒՄ
«Հայաստանի Հանրապետության 2024 թվականի պետական բյուջեի
մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության  կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը (նպատակը)
«Հայաստանի Հանրապետության 2024 թվականի պետական բյուջեում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և աշխատանքի և սոցիալական հարցերի նախարարությանը գումար հատկացնելու մասին» ՀՀ կառավարության որոշման նախագծի ընդունման նպատակը Հայաստանի Հանրապետության 2024 թվականի պետական բյուջեով հաստատված՝ Աշխատանքի և սոցիալական հարցերի նախարարության միջոցով 1102 ծրագրի 12005. Կուտակային հատկացումներ մասնակցի կենսաթոշակային հաշվին» միջոցառման գծով 2024 թվականի հոկտեմբեր-դեկտեմբեր ամիսներին ծախսերի կատարման ապահովումն է:

2. Կարգավորման հարաբերությունների ներկա վիճակը և առկա խնդիրները
Ընթացիկ կատարողականից ելնելով՝ անհրաժեշտություն է առաջացել ավելացնել կուտակային կենսաթոշակների գծով նախատեսված ծախսերը։ Մանսավորապես, 1102 ծրագրի 12005. Կուտակային հատկացումներ մասնակցի կենսաթոշակային հաշվին» միջոցառման գծով 2024 թվականի համար պետական բյուջեով նախատեսվել է 152.3 մլրդ դրամ, 475881 մասնակցի համար։ Այս դեպքում 1 մասնակցի գծով միջին ամսական հատկացման չափը կազմում է 26,664.0 դրամ։
Այս միջոցառման գծով ընթացիկ տարվա նախորդ ժամանակահատվածների փաստացի կատարողականը հետևյալն է՝


	ամիսը
	ամսական
	աճողական
	ծրագիր

	հունվար
	17,898,444
	17,898,444
	 

	փետրվար
	13,829,483
	31,727,927
	 

	մարտ
	12,798,302
	44,526,230
	44,550,000

	ապրիլ
	14,417,685
	58,943,914
	 

	մայիս
	13,492,112
	72,436,026
	 

	հունիս
	14,860,332
	87,296,358
	87,450,000

	հուլիս
	17,042,739
	104,339,097
	 

	օգոստոս
	17,436,187
	121,775,284
	 

	սեպտեմբեր
	7,280,187
	129,055,471
	130,350,000

	հոկտեմբեր
	19,437,055
	148,492,526
	 

	նոյեմբեր
	3,686,987
	152,179,513
	 

	դեկտեմբեր
	 
	 
	 

	տարեկան պլան
	152,179,513
	152,266,800
	152,266,800



Փաստացի ցուցանիշներից ելնելով՝ ակնհայտորեն սեպտեմբեր և նոյեմբեր ամիսներին կուտակային հատկացումներն ամբողջությամբ չեն ֆինանսավորել՝ անբավարար միջոցների պատճառով։ 
Նույն խնդիրն առկա է նաև հոկտեմբեր ամսին, քանի որ այդ ամսին ֆինանսավորման հայտն ամբողջությամբ չի ներկայացվել (հոկտեմբերի 23-24-ին ներկայացված հայտով պահանջվող գումարը գերազանցել մնացորդը՝ 3.7 մլրդ դրամը)։ Մեր գնահատականներով հոկտեմբեր ամսին չի վճարվել 6-8 մլրդ դրամ (17x2-26.7):
Այսպիսով, 2024 թվականի հոկտեմբերի պահանջարկն ամբողջությամբ, ինչպես նաև նոյեմբեր և դեկտեմբեր ամիսների պահանջարկը բավարարելու համար հարկ կլինի հատկացնել 38.2 մլրդ դրամ։  
(մլն դրամ)
	
	հունվար-հոկտեմբեր 
	հոկտեմբեր լրացուցիչ պահանջ
	նոյեմբեր
	դեկտեմբեր
	տարեկան պահանջ
	պլան
	լրացուցիչ պահանջ

	փաստ  (մլն դրամ) 
	148,493
	6,000.0
	17,796.9
	18,152.8
	190,442
	152,267
	38,175.0



Նոյեմբեր ամսվա ծախսը գնահատվել է օգոստոս ամսվա փաստացիի նկատմամբ շուրջ 2% աճի կիրառմամբ, դեկտեմբերինը՝ նույն տոկոսը նոյեմբերի նկատմամբ։ Հարկ է նկատի ունենալ, որ օգոստոսի աճը հուլիսի նկատմամբ կազմել է 2.3%։
 
Փաստացի տվյալներով (ըստ Կենտրոնական բանկի տրամադրած տվյալների) 2024 թվականի փետրվար-օգոստոս ամիսների մասնակիցների միջին ամսական թիվը կազմել է 451999 (ծրագրային ցուցանիշը՝ 457,881), իսկ 1 մասնակցի գծով միջին ամսական հատկացման չափը՝ 32,799 դրամ (ծրագրային հաշվարկային ցուցանիշը՝ 26,664 դրամ)։ Հունվար ամիսը հաշվի չի առնվել, քանի որ մասնակի կատարվել են նաև 2023 դեկտեմբեր ամսվա հատկացումներ, իսկ սեպտեմբերը, քանի որ միջոցների անբավարարության պատճառով այդ մասվա պահանջն ամբողջությամբ չի բավարարվել։
[bookmark: _GoBack]Նախագծով առաջարկվում է ՀՀ 2024 թվականի պետական բյուջի պահուստային ֆոնդից    1102 ծրագրի 12005. Կուտակային հատկացումներ մասնակցի կենսաթոշակային հաշվին միջոցառմանը   հատկացնել լրացուցիչ ֆինանսական միջոցներ՝ 38.2 մլրդ դրամի չափով: Ոչ ֆինանսական արդյունքային ցուցանիշի ավելացման անհրաժեշտություն չկա, քանի որ շահառուների փաստացի թվաքանակը համապատասխանում է ծրագրային ցուցանիշին:

3. Առկա խնդրի առաջարկվող լուծումը
	Հաշվի առնելով վերոգրյալը` առաջարկվում է ընդունել «Հայաստանի Հանրապետության 2024 թվականի պետական բյուջեում վերաբաշխում և Հայաստանի Հանրապետության կառավարության 2023 թվականի դեկտեմբերի 28-ի N 2323-Ն որոշման մեջ փոփոխություններ կատարելու և Աշխատանքի և սոցիալական հարցերի նախարարությանը գումար հատկացնելու մասին» Հայաստանի Հանրապետության կառավարության որոշման նախագիծը:
	
4. Կարգավորման առարկան
Հայաստանի Հանրապետության 2024 թվականի պետական բյուջեով նախատեսված՝ մասնակցի կենսաթոշակային հաշվին կուտակային հատկացումներ իրականացնելու համար առաջարկվում է հատկացնել լրացուցիչ 38.2 մլրդ դրամ՝ Հայաստանի Հանրապետության 2024 թվականի պետական բյուջեով նախատեսված Կառավարության պահուստային ֆոնդից: 

5. Իրավական ակտի կիրառման դեպքում ակնկալվող արդյունքը
Նախագիծն ընդունվելու դեպքում կապահովվի 1102 ծրագրի 12005. Կուտակային հատկացումներ մասնակցի կենսաթոշակային հաշվին» միջոցառման ծախսերի ամբողջական կատարումը:

6. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ 
Նախագիծը կապ չունի ռազմավարական փաստաթղթերի՝ Հայաստանի վերափոխման ռազմավարություն 2050, Կառավարության 2021-2026թթ. Ծրագրի 4.6-րդ կետի ոլորտային և/կամ այլ ռազմավարությունների հետ: 


1

